ТЕМА: Төсле кагәзьдән  чәчәк  ясау.

Максат: Бәйрәмнәрдә бүләк итү өчен чәчәк бәйләме ясау;  төсле кагәзь белән эшләргә өйрәтү; мөстәкыйльлек сыйфатларын үстерү; хезмәт куркынычсызлыгы кагыйдәләрен төгәл үтәуләренә ирешү; төгәллек, түземлелек, пөхтәлек тәрбияләү; матурлыкны күрә һәм саклый белү.
Җиһазлау:Төрле материаллардан эшләнгән чәчәкләр, аларның рәсемнәре, төсле  кагәзь  , катыргы, җилем.
Дәрес барышы

1. Оештыру өлеше. 
-Балалар,иң элек  эш урынын тикшерегез: бар әйберегез дә бармы?

(төсле кагәзьләр, таякчыклар, җилем, пластилин, тимер чыбыклар)

-Әйдәгез эшкә керешкәнче бик матур бер җыр тыңлап алыйк. Сез бу җырны ишеткәнегез дә бардыр. Ә тыңлаганда уйлап утырыгыз: - ни өчен мин шушы җырны тыңлаттым икән?

(Магнитофон тасмасыннан “Әнием” җыры яңгырый)

-Я, әйтегез инде ни өчен бу ңырны тыңладык икән?

( Балаларның җаваплары тыңлана)

1 нче слайд  Дәреснең темасы “Әниләргә чәчәк бәйләме”

· Кайсыгыз әйтә, кайчан билгеләп үтәбез бу бәйрәмне?

( укучылырның фикерләре тыңлана)

· Әниләр дөньда иң якын, иң кадерле кешеләр. Бу бәйрәм безнең илдә бик күптәннән түгел, 1998 елдан алып ноябрь аеның соңгы якшәмбесендә Россия Презеденты Указы тарафыннан билгеләп утелә башланды.

·  Ә әниләргә  бәйрәмгә нәрсә бүләк итеп була соң?

· .........

· Әйе, иң әйбәт бүләк- үз кулың белән ясаган бүләк.

· Ә нәрсәләр ясый алабыз соң без?

· ..........

· Сез инде нәрсә ясаякчакбызны чамалыйсыздыр.

2 нче слайд Иң матур бүләк-ул чәчәк.

2.  Үткән дәрестә без сезнең белән бик күп тырыштык. Барлык кирәк-яракны әзерләп куйдык.

-Нәрсәләр эшләгәнебезне санап чыгыйк әле.

-Әбүгенге дәрестә без бу эшне тәмамларга тиешбез. Нәтиҗәдә менә шундый матур чәчәкләр килеп чыгарга тиеш

(Әзер чәчәк бәйләме күрсәтелә)
3. Дәрес темасына күчү 

1.Куркынычсызлык кагыйдәсе искә төшерү
-Сезнең эш урыныгызда куркыныч әйберләр дә ята, сак кына эшләмәсәгез, үзегезне яки иптәшегезне яраррларга мөмкинсез
4. Практик эшкә әзерләнү
_ бу чәчәк ничә өлештән тора?

· Ничек беркетелгән, нәрсә белән?
4.Технологик карта белән эш тәртибен аңлату
1.Пластилин кисәген алып, пластик шешә бөкесе формасына китер.

2.Кагәзьдән  5см булган шакмаклар кис. (15кисәк)

3.Доганаль буенча бөклә

4.Түгәрәкләп кис.

5.Очы түгәрәк булган таяк яки карандаш ал

6.Чәчәкнең өчтән ике өлешенә таякны куй

7.Таяк тимәгзн җирдән бөклә

8.Таяк белән чәчәкне әзер пластилинга кадап куй

9. Уңайлы булсын өчен шешә бөкесенә куеп эшлә

10.Калаган чәчәкләре бер-берсенә якын итеп кадап бар

11.Беренче рәт менә шундый булырга тиеш. Чәчәк таҗларын матурлап кабартып куй

12.4см шакмактан  яшел чәчәк төбе кис
[image: image13.jpg]



13.Пластилинның артына ябыштыр

14.Тырнаклар ярдәмендә менә шулай яхшылап кыстыр

15. Икенче рәт өчен яклары  3,5 см булган шакмаклар кис аларның очларын түгәрәкләп кис.Шахмат тәртибендә пластилинга төртеп бар

16.Икенче рәт менә шундый булырга тиеш. Чәчәк таҗларын тигезләп,  кабартып җибәр. 

17. Чәчәкнең уртасына яклары 1,5-2 см булган шакмаклар кис. Таякны диоганаль буенча уртасына куй 

18.Шакмакның почмакларын һәръяклап бөк, торба рәвешенә китер 

19.Чәчәкнең уртасына бер-берсенә бик якын итеп кадап чык

20. Шундый торба сыман чәчәк таҗларын ике рәт итеп тез

21.Чәчәкнең нәкъуртасына шундый ук размердан башка төс белән шакмаклар кис

22. Сабагын ясар өчен тимер чыбык ал. Киңлеге 1-1,5см булган тасмалар кис. Очын җилем белән сылап таякны чорна

23.Сабакны чәчәккә кадап куй

24.Яклары 8 см булган  яшел шакмактан яфраклар яса.  Шакмакны урталай бөклә. Бер ягына җелем сыла

25.Җелем сылаган якка яшел кагәзь белән чорналган   тимер чыбыгыңны куй. Шакмакның икенче кисәген ябыштыр 

26. Яфрак сыман итеп кисәбез. 

27. Шундый алым белән тагын ике яфрак яса һәм сабакка беркет. Кагәзь юеш булганда төрле формага керә, ә кипкәч яфраклар катып торачак.

28. Нәтиҗәдә менә шундый яфраклар белән чәчәк килеп чыгарга тиеш. 

4. Укучылырның мөстәкыйль эше.

· Шул тәртиптә башка чәчәкләр ясала.(3-5 чәчәк) 

Укучылыр 3-5 чәчәк ясарга өлгерәләр. Букетта чәчәкләр саны так булырга тиешлеге кисәтелә. Укытучы балаларга булыша, төзәтмәләр кертә.

5. Йомгаклау.

Эшләрне җыеп “ чәчәкләр күргәзмәсе” оештыру, һәр баланың эшенә бәя бирү.
Тиздән “Әниләр көне” җитә. Иң матур теләкләрегезне әйтеп, бүлүкләрегезне әниләрегезгә биреп сөендерерсез.

